
O POZDRAVIMA OPCENITO

Abdulah IMSIROVIC

alo je tako univerzalnih obicaja kao

Sto je pozdrav. Naime, koliko mi je

poznato, ne postoji, niti je postojala

neka ljudska zajednica a da njeni
¢lanovi nisu poznavali i ne poznaju odredene
ceremonijalne radnje, geste i verbalne iskaze
kojima jedni drugima prilikom susreta Zele
poruciti da im je stalo do tih susreta, da im se
raduju ili, makar, da jedni drugima stavljaju do
znanja da akceptiraju taj susret. U tim gestama,
pokretima i frazama cesto ima i mnogo drugih
poruka. Tako se razvio, rekao bih, cijeli jedan
jezik. Razvila se jedna posebna frazeologija koju
prati mnostvo gesta i pokreta (ono $to se obi¢no
naziva govorom tijela), iz koga bi mogla nastati
posebna Skola pantomime, uz isto tako vrlo bogat
fond parajezickih finesa koje se sastoje u vrlo
transparentnoj intonaciji, boji glasa, brzini
govora i dr.

Bezbroj mogucih kombinacija svih ovih
elemenata pruzaju mogucnost da se prilikom
pozdrava vrlo precizno izraze svi drustveni i
osobni odnosi, sva stanja i raspoloZenja, svi
stavovi, sva uvjerenja i svjetonazori, sve kulturne,
ideoloske, vjerske, dobne, spolne i svake druge
razlike medu onima koji se pozdravljaju.

Pozdravi, i svi ceremonijali koji idu uz njih,
spadaju, par exellance, u kulturu naroda komu

pripadaju. Sasvim je ocito da su oni nastajali i
razvijali se kao i sve ostale kulturne stecevine.
Narodi sa vecom i duzom kulturnom tradicijom
imaju bogatiju i raznovrsniju kulturu komu-
niciranja.

U svim zajednicama se ocekuje da njeni
¢lanovi uvazavaju u medusobnoj komunikaciji
uobicajenu proceduru i sve elemente koji znace
pozdrav i idu uz njega. Oni koji do toga ne drze
i to ne uvazavaju, obi¢no se smatraju
nepristojnima i neodgojenima.

Muslimanski narodi imaju vrlo bogatu i
raznovrsnu kulturu komuniciranja, u cijem
srediStu je SELAM-MIR, od Boga propisani
pozdrav, s kojim muslimani zapocinju i
zavr$avaju medusobnu komunikaciju.

Prema Kur’anu i Hadisu, selam je uni-
verzalan pozdrav koji nije ogranicen ni
prostorom a niti vremenom. Covijekov je stalni
pratilac od stvaranja prvog covjeka, a pratit ce
ga i na buducdem svijetu. Da je tome tako, osim
Kur’ana i Hadisa, svjedo¢i nam i praksa
sljedbenika drugih Bozijih kitaba osim Kur’ana.
Tako se Jevreji pozdravljaju sa “Salom®. To je
zapravo rije¢ “selam®. Ove dvije rijeci imaju
priblizno isto znacenje, ali i vrlo slican izgovor,
jer potjecu iz dva srodna jezika (hebrejski i
arapski spadaju u grupu semitskih jezika). Ocito

je dasu se obje rijeci razvile iz nekada jedne rijeci.
Kao $to je selam univerzalan pozdrav svih
muslimana svijeta, tako je i “Salom* univerzalan
pozdrav svih Jevreja. Krscani, koliko mi je
poznato, u javnoj komunikaciji upotrebljavaju
mnogo razli¢itih pozdrava, ali se i kod njih,
posebice prilikom bogosluzja, i u drugim
prilikama u kojima se poseban naglasak stavlja
na vjersku dimenziju skupa ili susreta, cesto
pozdravlja rije¢ima: mir tebi, mir vama, mir i
dobro vam zelimo, i sli¢cno. Ocito da se i ovdje u
prvo vrijeme radilo o selamu, koji je poslije
potisnut iz opce upotrebe i zamijenjen drugim
pozdravima.

RIJECI ISLAM, MUSLIM (AN) I SELAM

SELAM

Rijec¢ selam je infinitiv od glagola selime i
znaci mir, harmonija, spas, predanost (Bogu), biti
zdrav, biti siguran, biti posteden narusavanja
osobnog integriteta u bilo kom pogledu.

ES-SELAMU

Ovo je jedno od 99 Allahovih lijepih imena i
ono, kao takvo, pripada samo Njemu, ali isto tako
oznacava da sve ono u svijetu Sto se oznacava
rijedju “selam“ dolazi od Njega kao dar nama,
njegovim stvorenjima.

ES-SELAMU ALEJKUM

Es-selamu alejkum je, isto, naprijed navodena
rije¢ selam, samo sa odredenim clanom (el) i
odnosnom zamjenicom u drugom licu mnozine
(alejkum), a znaci da nekom Zelimo zdravlje, mir,
spas i sigurnost svake vrste (duSevni, fizicki,
drustveni) kao Allahov dar i zastitu. Zelimo mu
da uspostavi harmoni¢ne odnose sa svojim
Stvoriteljem Allahom, dz. §., i tako postigne i
svoju osobnu unutarnju harmoniju i harmonicne
odnose sa svime $to ga okruzuje, socijalnom
sredinom i prirodom, s tim da je uspostavljanje
harmoni¢nih odnosa izmedu Boga i covjeka uvjet
za postizanje unutarnje - duSevne harmonije i
harmonije medu ljudima - drustvene harmonije,
kao i harmoni¢nih odnosa sa cjelokupnim
prirodnim okruzenjem.

Ovu sintagmu muslimani upotrebljavaju kao

Biti dobro i zdravo, ostati zdrav i zitav; biti nedirnut,
neoStecen; biti siguran; biti besprijekoran; biti
pouzdan, jasno dokazan; o

Predanost (Bogu); spas; sigurnost; dobrobit; mir;
c. art. = /Bozije ime; tj. onaj ko je slobodan od
nesavrSenstva ili ko daje sigurnost i sl./ (prema
Rjecniku od Teufika Muftica, Sarajevo, 1973.)

Onaj koji je slobodan od nesavrienstva, Onaj koji
daje sigurnost i sl. - Jedno od 99 Bozijih lijepih imena.

... zaista je Allah Es-selam (jedno od Bozijih imena
je i Es-selam) ...

Islam, muslim (an) i selam su tri rijeci iznikle iz istog
jezickog korijena (imaju tri osnovna, korjenita
suglasnika: sin, lam i mim) pa time i isto osnovno
znacenje.

Tako “islam” oznaZava mir i sveopcu harmoniju
(sveopci sklad) koja vlada u svemu sto je Bog stvorio,
jer je sve to Njemu predano i pokorava se Njegovoj
volji, a On sam je Es-selam - Apsolutno savrSenstvo
(ni¢cim nenaruSena harmonija). U odnosu na ljude,
islam oznazava njihovu pokornost i predanost
Svemogucem Bogu.

Muslim ($to mi izgovaramo kao Musliman) je onaj
koji se dobrovoljno predaje i pokorava Bogu.

Kada, pak, nekome nazovemo Selam onda mu
zazelimo, uz sve ono §to smo ve¢ naveli da ta rijec
znaci, da uspostavi takav odnos sa svojim Milostivim
Stvoriteljem, da tu harmoniju uspostavi u sebi i sa
svojim prirodnim i druStvenim okruzenjem.

ALLAH JE HARMONIJA NEBESA I ZEMLJE

i od Tebe dolazi svaka harmonija.

Allah poziva w kucu mira i ukazuje Pravi put onome

kome hoce.

SELAM NAS PRATI OD TRENUTKA STVARANJA

Prenosi se od b. Hurejre, r.a., da je Poslanik, a.s.,
rekao: “Allah, dz.$., stvorio je Adema, a.s., na svoju
priliku, duzina mu je bila 60 ziraa. Posto ga je stvorio,
rekao mu je: ‘Izadi i poselami skupinu prisutnih meleka
i poslusaj kako ce ti odgovoriti, jer ce to biti tvoj pozdrav
i pozdrav tvoga potomstva.” Adem ( tada, izade i) rece:
‘Mir vama!’, (na sto) oni (meleki) odgovoriSe: ‘Neka je
i na tebe mir i milost Allahoval’, uvelicali su (dakle
pozdrav rije¢ima) ‘i milost Bozija‘. Svi koji udu u
Dzennet imat ce lik Ademoyv, a.s., a taj lik nece izgubiti
nimalo od svoje ljepote (sa kojom ga je UzviSeni Allah

kreirao) sve do tada.”

SELAM SMO DUZNI STALNO PROMICATI

A kada ti dodu oni koji u rijeci Nase vjeruju, ti reci:

“Mir vama! Gospodar vas je sam Sebi propisao da bude

milostiv: ako neko od vas kakvo ruzno djelo iz lahkomislenosti

ucini, pa se poslije pokaje i popravi, pa, Allah ce doista

oprostiti ¢ samilostan biti.”

Nazivajte selam onima koje osobno poznajete a i
onima koje osobno ne poznajete!

Prenosi Mekail b. Hajjan pa kaze: “U doba

dzahilijjeta smo govorili dobra vecer ili dobro jutro,
pa je to Allah zamijenio selamom.”

UZ SELAM MELEKI UZIMAJU DUSE
ALLAHOVIH DOBRIH ROBOVA I UZ SELAM IH
UVODE U DZENNET

pozdrav u svim situacijama i prilikama u
medusobnoj komunikaciji i on je tu nezamjenljiv
bilo kojim drugim pozdravom. Lijepo je,
medutim, selam dopuniti rijeima i gestama
kojima, osobi ili osobama koje pozdravljamo,
zelimo naglasiti nasu naklonost, ljubav i interes
za njih.

U komunikaciji sa nemuslimanima,
rukovodeci se principom postivanja svacijeg
svjetonazora i tradicije i nenaturanja svojih
uvjerenja drugima, pozdravljamo njihovim
pozdravima, ukoliko nisu u suprotnosti sa
islamskim nacelima.

SELAM JE VJECNA HARMONIJA

Selam je vjecna harmonija, jer je jedno od
Allahovih imena.

Es-selam i sve $to je On stvorio samo je odraz
te harmonije. Ona prozima i ovaj i buduci svijet.
Sve stvoreno je u stalnoj teznji da se uklopi u tu
harmoniju. On je muzika nebeskih sfera i mir
morskih dubina. On je sklad makro i mikro-
kozmosa. Njegova najsavrSenija verzija u svijetu
stvorenog je harmonija i ljepota DZenneta, za
koju se duboko i iskreno nadamo da cemo u
njoj vjecno uzivati.

Put vjernika je put mira, spokoja i harmonije
od stvaranja u Ezelu, kroz ovozemni zZivot i smrt,
do konac¢nog smiraja u DZzenneti-firdevsu.

Selam je, dakle, nas stalni pratilac. Prve rijeci
Sto ih je na$ praotac Adem izgovorio, nakon
zahvale Allahu,dz.5., kada mu je udahnuo dusu i
ona u njemu pokrenula Zivot, bile su rijeci selama
kojega je uputio melekima koji su promatrali
njegovo stvaranje, a te rijeci ¢e nas pratiti i u
Dzennetu, insaallah.

UNIVERZALNOST SELAMA

Selam je viSestruko univerzalan pozdrav:

- Selam nam donosi kozmicku

univerzalnost:

- Kada Muhammed, a.s., prilikom Mi‘radza
stupa pred uzviSeni Allahov prijesto, s kojega On
ravna cijelim svemirom i svime Sto je stvorio,
Allah ga selami, a Poslanik onda taj selam
usmjerava na sva dobra Bozija stvorenja;

- na zemlji, pak, na kojoj se odvija nasa

dunjalucka egzistencija, on je nas obavezni
pratilac od naSeg prvog stvaranja pa sve do
Sudnjeg dana;

- Selam je pozdrav svih svjetova:

- kada je UzviSeni Bog stvarao naSeg praoca
Adema, a.s. - u svijetu u kojemu je to ucinio -
naredio mu je da poselami meleke, a i oni su
njemu uzvratili selamom;

- na ovom svijetu - dunjaluku, od samih
pocetaka do danas, i dok on bude postojao,
jedini kod Boga priznati pozdrav biti ce selam;

- na buducem svijetu - u DZennetu ce nas
docekivati i u njemu cemo njime stalno biti
pozdravljani, a i mi cemo pozdravljati druge.

- Selam je pozdrav i materijalnog i
duhovnog svijeta, jer, kako smo vidjeli iz ajeta
i hadisa, pri susretima, meleki selame ljude, a
i ljudi meleke.

- Selam je pozdrav zivih i mrtvih. Boziji
Poslanik nas je ucio da i svoje umrle prilikom
posjeta mezarlucima ili prolasku pored njih
selamimo;

- i na kraju, da o univerzalnosti selama
rezimiramo rijecima najvelicanstvenijeg
dijaloga metapovijesti i povijesti, dijaloga
izmedu Allaha, dz. s., i njegova poslanika
Muhammeda, a. s., na m‘iradzu:

Stupajuci pred uzviSeno Bozije prijestolje
Muhammed, a.s., pozdravlja Allaha, dz. §.,
rije¢ima:

—Et-tehijjatu li 1-lahi ve-s-salavatu ve
tajjibatu. (Allahu pripadaju svi najljepsi
pozdravi.)

Allah mu na to uzvraca:

— Es-selamu ‘alejke ej-juhe-n-nebijju ve
rahmetu-l-lahi ve berekatuhu. (Neka su na tebe
Moj mir, Moja milost i Moj blagoslov, o Moj
poslanice.)

Poslanik, a. s., zatim taj pozdrav upucuje na
sve nas i sve dobre Allahove robove:

Es-selamu ‘alejna ve ‘ala ‘ibadi-llahi-
ssalihin. (Neka je selam na sve nas i na sve dobre
Allahove robove!)

Na $to Dzibril ushiceno izgovara:

Eshedu en la ilahe ilel-lah ve eshedu enne
Muhammeden abduhu ve resuluhu! (Vjerujem
i svjedo¢im da je Allah jedan i jedini Bog i
vjerujem i svjedocim da je Muhammed Njegov
rob i Njegov poslanik.)

Oni kojima ce meleki dusu uzeti - a oni
cisti, © kojima ce govoriti: “Mir vama!
Udite u dzennet zbog onoga Sto ste cinili!”

A oni koji su se Gospodara svoga bojali w povorkama ce

w dzennet biti povedens, i kada do njega dodu, - kapije njegove
vec Sirom otvorene-, cuvari njegovi ce im reci: “Mir vama, od
grijeha ste Cisti, zato udite u nj, u njemu cete vjecno boraviti!

U njemu prazne besjede nece slusati, vec samo: “Mir!” ¢
u njemu ce ujutro i navece opskrbljeni biti. - Merjem, 62

U njemu nece slusati prazne besjede i govor grijesni, -
Vaki‘a, 25 nego samo rijeci: “Mir, mir I” - Vaki‘a, 26

RIJECI SELAMA, POTEKLE SA IZVORA
MILOSTI, SIRE SE SVEMIROM I DOPIRU I DO
NAS NA ZEMLJI

Prilikom Mi‘radza izmedu Allaha, dz.s., i
Muhammeda, a.s., je potekao sljedeci dijalog:

— Nasa postovanja, sve pocasti (svi pozdravi), nasi
namazi i sva dobra djela pripadaju samo Allahu.

— Neka su Moja milost i blagoslov tebi (Es-selamu
alejke), o Vjerovjesnice!

— Neka su Bozji mir i spas nama (Es-selamu alejna)
i svim dobrim BoZjim robovima!

— Vjerujem i izjavljujem da je Allah jedan i jedini
Bog, a da je Muhammed Njegovrobi Njegov poslanik.

MELEKI I LJUDI SE MEDUSOBNO SELAME

| Ibrahimu smo izaslanike Nase poslali da mu donesu

radosnu vijest. “Mir!” - rekose - “Mir!” - odgovori on, i ubrzo
im donese peceno tele.

Prenosi se od AiSe, r.a., kako je rekla: “Obratio mi

se Boziji Poslanik, a.s., (u jednoj prilici kada mu je do$ao

Dzibril sa objavom) rijecima: ‘O Aisa! Evo Dzibril ti

naziva selam‘, na Sto sam mu odgovorila: ‘Neka je i na

njega selam i rahmet Allahov, ti vidi§ ono $to mi ne
vidimo.”

ALLAH, DZ. S., SELAMI SVOJE POSLANIKE I
SVOJE DOBRE ROBOVE

Mir Nuhu od svjetova svih! - 79
Neka je u miru Ibrahim! - 109

Neka su u miru Musa i Harun! - 120
Nek je w miru Iljas! - 130

A na dan kad oni pred Njega stanu, On ce ih pozdraviti
sa: “Mir vama!”, On im je pripremio nagradu plemenitu.

Mir vama! - bice rijeci Gospodara Milostivog.

SELAM JE DZENNETSKI POZDRAV

Molitva njihova bice u njemu (DZennetw): “Hvaljen neka
si, Allahu!”, pozdrav njihov: “Mir vama!”, a njihova
posljednja molitva: “Tebe, Allaha, Gospodara svjetova,
hvalimo!”

OBAVEZA NAZIVANJA SELAMA

- Putem Kur‘ana Allah upucuje selame i
drugim Svojim poslanicima, a osobno ce
poselamiti i sve svoje dobre robove u Dzennetu.

I na ovaj nacin je vidljivo i potpuno jasno
kako selam nije obican dio svakodnevne
meduljudske komunikacije. Posebice je jasno da
njegov izvor nije zemaljski, mada ce naSe
zemaljsko bitisanje biti mnogo sigurnije,
ugodnije i plodonosnije sa selamom.

Kada ga uporedimo sa drugim pozdravima
koji su najcesce ljudski “izum®, vidimo koliku
nam je blagodat Milostivi Bog poklonio darujuci
nam selam.

On nas uvezuje i s njime postajemo dio koji
se harmoni¢no uklapa u Allahov univerzum, i
tako ostvarujemo najbolju, najsigurniju i
najljepsu vezu sa svojim UzviSenim Stvoriteljem.

I ne samo da ¢emo se u DZennetu sretati uz
selam nego ce rijeci selama ispunjavati
dzennetska prostranstva kao najljepSa muzika
koja ce za nas biti vrhunsko uZivanje.

PROPISI I REDOSLIJED PRI SELAMU

- selamom trebamo zapoceti, ali i zavrsiti

svaku komunikaciju

Sve komunikacije, bilo posredne ili
neposredne, trebamo zapocinjati selamom. Ovo
ne moze biti uvjetovano time ko su ucesnici u
komunikaciji (s obzirom na dob i spol, ¢ak niti
vrstom bica koja komuniciraju), niti mjestom,
ni vremenom, ni medijem u kome se ili preko
koga se ta komunikacija realizira.

Pri neposrednim susretima i komu-
nikacijama koje rezultiraju iz tih susreta, ovo se
moze ocekivati i kao logi¢na posljedica. Lijepi
islamski edeb nam, medutim, nalaze da i
prilikom uspostavljanja
posredstvom medija, pa bio taj medij covjek ili
neko tehnic¢ko sredstvo, opet zapoc¢nemo

komunikacije

selamom.

Jedino prilikom pismenih komunikacija ili
snimljenih audio i vizuelnih komunikacija, ili
prilikom obracanja pojedinca skupini kao
govornika (hutba, vaz, govoridr.), zapocet cemo
bismilom, poslije koje moze slijediti dova i
predstavljanje, a potom selam.

Kada komunikacija zavrSava ili kada se
opraStamo od nekog, opet se oprastamo uz rijeci
selama.

Koliko iz Kur’ana i Hadisa mozemo saznati,
i susreti koji su se dogadali izmedu meleka i ljudi,
pa i onaj velicanstveni susret izmedu uzviSenog
Allaha i Muhammeda, a.s., na Mi‘radzu, protekli
su uz selam.

Cak i kada ulazimo u praznu kucu, paionu
napustenu, prilikom ulaska, duznost nam je
nazvati selam. Time selamimo meleke koji
borave u tim kucama, ali i izrazavamo Zelju da
Bozija harmonija i mir zavladaju i tim
prostorima.

KAKO JE PRAVILNO POZDRAVITI

Na pocetku smo, govoreci o znacenju
selama, naveli i kako se selam naziva. Naime,
najispravnije bi bilo selam nazivati rije¢ima:

ES-SELAMU ALEJKUM

- pSale ‘.)L.A.H -

Ako proanaliziramo ajete i hadise koji se
odnose na selam, mozemo vidjeti da su moguce
i modificirane varijante ove formulacije. Moguce
je izostaviti odredeni ¢lan (el-J)) pa reci:

SELAMUN ALEJKUM - g€, Lo a3

Moguce je i zamijeniti odnosnu zamjenicu
u drugom licu mnozine, koja stoji na kraju ove
sintagme (kum - pJ) sa odnosnom zamjenicom
u drugom licu jednine, kada se obracamo jednoj
osobi (ke - «J zamuski rod ili ki - < za zenski
rod). Tako mozemo redi:

ES-SELAMU ALEJK(E) - <Ll e A3Lu]
ili
ES-SELAMU ALEJK(I) - cLl e o3l

a mozemo sastaviti obje naprijed navedene
mogucnosti pa reci:

SELAMUN ALEJK(E) - <L Lc ;m

ili

SELAMUN ALEJK(I) - cL Te o .

Teoretski bi bilo moguce umjesto odnosne
zamjenice u drugom licu mnozine muskog roda
(kum—ﬂle) staviti odnosnu zamjenicu u drugom
licu mnozine Zenskog roda (kunne-us) ukoliko
pozdravljamo samo Zene. Isto tako, teoretski, bi

O wvjernici, u tude kuce ne ulazite dok dopustenje ne
dobijete i dok ukucane ne pozdravite; to vam je bolje, poucite
se!

1 e o s 2l Lo 1y L G e s

W — el

A kada ulazite uw kuce, vi ukucane njene pozdravite

pozdravom od Allaha propisanim, blagoslovljenim i
uljudnim.

Rekao je Boziji Poslanik: “Pet je obaveza muslimana
prema njegovu bratu (muslimanu): da odgovori na
njegov selam, da mu nazdravi kada kihne, da se odazove
njegovu pozivu, da ga obide u bolesti i da ga isprati na

vjeciti pocinak.”

Kada pozdravom pozdravljeni budete, ~ljepéim od

njega otpozdravite, ili ga uzvratite, jer ce Allah za sve
obracun traziti.

SELAM NA POCETKU I NA KRAJU SVAKE
KOMUNIKACIJE

Kada neko od vas pristupa nekom skupu neka prvo
nazove selam, a kada napusta skup neka opet nazove

selam, jer nije prvi preci od drugog.
o3t 3 NS ¥

Nema razgovora prije selama.

- NaSa poStovanja, sve pocasti (svi pozdravi), nasi
namazi i sva nasa dobra djela pripadaju samo Allahu

- Neka su Moj mir i spas, Moja milost i blagoslov
tebi (Es-selamu alejke), o Vjerovjesnice!

| Ibrahimu smo izaslanike Nase })oszalz da mu donesu
radosnu vijest.
- “Mir!” rekose;-
- “Mir!”- odgovori on,
i ubrzo im donese peceno tele.

Prenosi se od AiSe, r.a., kako je rekla: “Obratio mi
se Boziji Poslanik, a.s., (u jednoj prilici kada mu je dosao
Dzibril sa objavom) rijecima:
— O Aisa! Evo Dzibril ti naziva selam, na Sto sam mu
odgovorila:
— Neka je i na njega selam i rahmet Allahov, ti vidi$
ono §to mi ne vidimo.”

cpSele Mo b US o peele pslsay A 5
Yo XY, — e ) -
| meleki ce im ulaziti na sva vrata govoreci: “Mir vama”!

Pripovijeda Ebu Hurejre da je Poslanik, a.s., prilikom
ulaska u mezarluke govorio: “Mir muslimanima,
stanovnicima ovih kuca.”

Prema rivajetu Abdullaha ibn Dinara se prenosi kako

je Abdullah ibn Omer pisao (halifi) Abdul-Meliku

iskazujuci mu bej‘at. Pismo je pocinjalo: “U ime Allaha,

Milostivog i Samilosnog. Abdul-Meliku, zapovjedniku
pravovjernih, od Abdullaha ibn Omera. Mir tebi,...

PRAVILNO POZDRAVLJANJE

...\ reci: “Mir vama!”, Tvoj Gospodar je sam sebi milost

propisao...

bilo moguce, kada pozdravljamo dvi)je osobe,
umjesto kum-z— S reci kuma—_L__.__Sodnosna
zamjenica u drugom licu dvojine.

KAKO UZVRATITI SELAM

Najbolje je selam uzvratiti rije¢ima:
Ve alejkumu-s-selam L
pMl) oS e 5 —

Polazeci od ajeti-kerima kojim nas Milostivi
Bog poucava da kada nas neko poselami,
uzvratimo jos ljepse, i hadisa, koje je u tom duhu
izrekao Poslanik, a.s., lijepo bi bilo uzvratiti selam
Sa P @ 2 P 24

Ve alejkumu s-selam

Ve rahmetu-l-lahi

Ve berekatuh(u)

I prilikom nazivanja selama moze se to
uciniti rijeima:

Es-selamu alejkum ve rahmetu-l-lahi ve
berekatuhu ﬂ )

Dodatak selamu, Ve mhmetu l-lahi ve
berekatuhu, bolje je, medutim, prepustiti onome
koji uzvraca selam da njima uljepSa selam kako
je to Allah preporucio u naprijed spomenutom
ajetu.

Osim ovih ukrasa selama nije preporucljivo
viSe dodavati.

DRUGI POZDRAVI

U medusobnoj komunikaciji muslimani ne
smiju selam zamjenjivati drugim pozdravima.

Praksu, koju cesto srecemo, medu musli-
manima da se pozdravljaju sa merhaba, sabah
hajrola, aksam hajrola, i drugim sli¢nim
pozdravima, treba pod hitno mijenjati u smislu
njihove zamjene selamom, kako smo ga naprijed
objasnili.

Posebice treba naglasiti da selam nikako ne
smijemo zamjenjivati neislamskim pozdravima
i, uopce, nekim drugim pozdravima.

Jedino kada sretnemo ljude u nekoj buci, ili
postoji neka druga zapreka kao udaljenost, ili se
srecemo u automobilima, ili nekim drugim
prijevoznim sredstvima pa nas oni ne bi mogli
cuti ako bismo normalno govorili, tada trebamo
pozdraviti nekom gestom, pokretom ili nekim

drugim znakom koji je uobicajen pri
pozdravljanju u takvim prilikama. To moze biti
ruka prinesena srcu ili ¢elu, podignuta ruka, blagi
naklon, “blicanje“ automobilskih farova itd.

REDOSLIJED PRI POZDRAVLJANJU

Islamski edeb zahtijeva sljedece:

- mladi prvi pozdravlja starijeg,

- oni koji dolaze pozdravljaju one kojima

dolaze,

- pojedinac ili manja skupina prva selami

vecu skupinu,

- oni koji su u nekom prijevoznom sredstvu

pozdravljaju one koji idu pjesice,

- oni koji prolaze prvi pozdravljaju one pored

kojih prolaze,

- ako se radi o skupinama, dovoljno je da

ispred skupine jedan nazove selam, a

dovoljno je i da samo jedan primi selam.

Ovih se pravila ne trebamo kruto drzati.
Naprotiv dozvoljeni su pa i pozeljni izuzeci.

Omladina, a posebice djeca, su Cesto zaigrani
ili na neki drugi nacin zauzeti sami sobom, a
ponekad su jednostavno nemarni. Zato je dobro
da stariji, koji zZele edukativno djelovati, prvi
selame.

Lijepo je i da ne gledajuci na svoje pravo,
(da nas neko prvi treba pozdraviti) od tog prava
odustanemo, 1 da se takmic¢imo kako bismo mi
prvi pozdravili i tako iskazali radost zbog susreta.
Na taj nacin se umjesto hladnih i krutih odnosa
medu ljudima razvijaju srdacni i prisni odnosi.

DODACI SELAMU

Lijepo je da medusobne susrete i
komunikacije uc¢inimo §to uljudnijima, Sto
uctivijima, Sto srdac¢nijima. U tom smislu nase
selame trebamo obogatiti postupcima, gestama,
pokretima i rijecima koji e tome pridonijeti.

Narodi sa bogatom kulturnom bastinom, u
kakve spadaju i islamski narodi, imaju vrlo
razvijenu etikeciju i ceremonijal koji ide uz
pozdrave. Svakako trebamo paziti da sve to bude
u skladu sa islamskim propisima.

GESTE KOJE IDU UZ SELAM

Lijepo je pozdravljati ljude uz srdacan
osmijeh. U nas je uobicajeno da se prilikom

...Mir teb1 Moj poslanice, i milost i blagoslov Moj...
(hadls koji govori o susretu Muhammedovom, a.s., na
Mi‘radzu sa Uzvisenim Bogom)

S 5 alll iy oSl ale ..

...Neka je i na njega (Dzibrila) mir, milost i blagoslov

Allahov... (rije¢i h. AiSe iz hadisa koji se odnosi na
posjetu Dzibrila njihovu domu)

...Neka je i na tebe mir, milost i blagoslov Allahov...

(dio hadisa - odgovor meleka na selam kojim ih je, po

Allahovoj naredbi, pozdravio Adem, a.s., odmah nakon
Sto ga je Allah stvorio)

Dosao jedan covjek Bozijem Poslaniku i pozdravio
ga sa Es-selamu alejkum, na §to mu on otpozdravi i
dodade da za to ima deset hasenata...

Pripovijeda Ebu Hurejre kako je neki ¢ovjek usao u
dZamiju dok je Poslanik, a.s., sjedio u kraju dzamije, pa
obavio namaz, a zatim priSao Poslaniku, a.s., i nazvao
mu selam, on je odgovorio: Ve alejke-s-selamu...

NEPRAVILNO POZDRAVLJANJE

Dos$ao sam Poslaniku, a.s., i pozdravio ga sa Alejke-
s-selamu, na $to mi on rece: “Ne govori alejke-s-selamu
Jer se tako pozdravljaju mrtvi”.

Imran ibn Husajn, r.a., pripovijeda: “U dzahllg]etu
smo se mi pozdravljali sa ‘Bog ti oko blagoslovio!’, ili
‘Dobro jutro!’, pa posto je islam doSao, to nam je
zabranjeno.”

Pripovijeda Mekail ibn Hajan: “U doba dzahilijjeta

smo govorili, ‘Dobro vece!’ ili ‘Dobro jutro!’, pa je to
Allah zamijenio selamom.”

REDOSLIJED PRI NAZIVAN]JU SELAMA

Dosta je, kada prode skupina ljudi, da jedan od njih
nazove selam, a dosta je da i od onih §to sjede jedan
odgovori na selam.

Rekao je Poslanik, a.s. :“Onaj koji jaSe, prvi selami
onoga koji ide pjesice, onaj koji ide pjesice, onog koji
sjedi, a manja skupina ce prva selamiti vecu skupinu.”

Prenosi Ebu Hurejra da je Poslanik, a.s., rekao:
“Mladi prvi selami starijeg, onaj koji prolazi onog pored

kojeg prolazi, a manja skupina vecu.”

GDJE SVE TREBA NAZIVATI SELAM

Pripovijeda se od Zuhrije: “Obavijestio me je
Abdullah ibn Abdullah ibn Utbe, a njega je obavijestio
Sufjan ibn Harb, kako je car Heraklo poslao po njega
dok je sa jednom grupom Kurejsija bio, trgovackim
poslom, u Siriji. Kada su dosli pred Cara, zatraZzio je od
nas da mu predamo Poslanikovo, a.s., pismo koje su
mu potom procitali. U pismu je stajalo: “U ime Allaha
Milostivog i Samilosnog. Od Muhammeda, Allahova
roba i Allahova poslanika, velikom Heraklu
Bizantinskom. Mir onome koji slijedi uputu. A poslije
toga...”

Prenosi Nesaija od jednog ¢ovjeka iz plemena Benu
Temim kako je dosao Poslaniku, a.s., i prenio mu selam

selama blago naklonimo, da prinesemo desnu
ruku srcu ili ¢elu ili i jednom i drugom.

Osmijeh nikako ne bi smio djelovati
izvjeStaceno, a naklon i pokreti ruke suvise
teatralno. Posebice, naklon ne smije biti tako
dubok da bi li¢io na ruku ili sedzdu, koji se mogu
¢initi samo UzviSenom Bogu.

RUKOVAN]JE

Lijepo je da se pripadnici istog spola pri
pozdravljanju rukuju.

Rukovati se mogu medusobno muskarci i
zene ukoliko ne postoje Serijatska ogranicenja
za njihovo “priblizavanje®.

Uobicajeni i najucestaliji nac¢in rukovanja je
kada jedan drugome pruzimo ruku, prihvatimo
jedan drugoga punom Sakom, uz blagi stisak, i
tako se zadrzimo kratko vrijeme. MoZemo se
rukovati i objerucno, tako da svaki svakome drzi
po jednu saku izmedu svojih Saka. Nije lijepo da
jedni na drugima “isprobavamo snagu® i suvise
dugo zadrzavamo jedan drugoga.

Jacina stiska, kojom obi¢no Zzelimo izraziti
svoju srdac¢nost i duzina rukovanja kojom Zelimo
pokazati da Zelimo dugotrajnu vezanost,
moramo pokazivati s mjerom.

MEDUSOBNO PROPITIVANJE

Da bismo pokazali svoj interes za osobu sa
kojom uspostavljamo komunikaciju, posebice
ako to nije ucestalo dnevno sretanje, lijepo je da
ucesnici u komunikaciji jedno drugog upitaju za
zdravlje i raspoloZenje. Osim uobicajenog : kako
si (ste)? zavisno od stepena bliskosti, lijepo je
upitati i za ostale clanove familije, posebice za
supruznike, roditelje i svoje vrSnjake ili neke
¢lanove porodice s kojima se posebice druzimo.

Ovdje moramo strogo voditi racuna o
jednom pravilu. Izmedu osoba razli¢itog stepena
bliskosti, razli¢ita je i “opremljenost selama®.
Tako c¢emo osobu koja nam je bliza pozdraviti
srdacnije i svoj pozdrav cemo popratiti sa mnogo
viSe gesta i pokreta kojima Zelimo pokazati tu
bliskost. Nije lijepo da prilikom selama
pokazujemo mnogo vise bliskosti od realne
socijalne distance koja medu nama postoji, kao
Sto nije lijepo, zbog loSeg raspolozenja ili nekih
drugih problema, ne iskazati potrebnu

ljubaznost i srda¢nost. Ako to ne ucinimo, dobro
bi bilo da doti¢nim osobama stavimo do znanja
zasto smo neraspolozeni ili $ta nas muci.
Ovdje trebamo voditi racuna o nekim
nepisanim pravilima koja reguliraju “ko odreduje
stepen bliskosti“ koji se mjeri nivoom ljubaznosti,
nacinom rukovanja, opSirnoscu propitivanja za
zdravlje i raspolozenje, tapSanjem po ramenu,
grljenjem i ljubljenjem i dr. Naime, onaj ko se
po nekom osnovu nalazi na viSem mjestu u
prihvacenoj drustvenoj hijerarhiji (stariji, obrazo-
vaniji, po ¢inu ili na neki drugi nacin nadredeni
itd.) ima pravo da odreduje stepen bliskosti pa
time i distancu.
Tako ce, naprimjer, stariji mladeg
pomilovati, potapSati po ramenu, tako ce
profesor ucenika u znak odobravanja i podrske
potapSati po ramenu, dati inicijativu za
rukovanje, poceti se podrobnije raspitivati za
licno i familijarno stanje, a nikako obratno.
Posebice, ovdje treba voditi racuna kada su
osobe razlicitih spolova, pribliznih godina
starosti, 1 ako nisu u rodbinskim odnosima. U
takvim slucajevima, na inicijativu ima pravo Zena.

ISKAZIVANJE RADOSTI ZBOG
PONOVNOG SUSRETA

Kada se srecu bliske osobe (rodaci, prijatelji
itd.), posebice ako su to susreti nakon duzeg
rastanka ili rastanka u kome je bilo dosta
neizvjesnosti, onda je dozvoljeno pa i pozeljno
da svojoj radosti daju odusSka grljenjem,
Jjubljenjem ili na neki drugi, sa Serijatskog
stajaliSta prihvatljiv nacin. Svakako, i ovdje treba
strogo voditi ra¢una o mjestu, vremenu i
druStvenom okruZenju i nikada ne smijemo
izgubiti mjeru dobra ukusa, i svoju radost i
ushicenje iskazivati nekontrolirano.

KAKO POZDRAVLJATI NEMUSLIMANE

Muslimani se sa svima trebaju ophoditi
lijepo, uljudno i uctivo. Sve ljude moraju
uvazavati, a to znaci postivanje njihovih uvjerenja
i obicaja. Svoja uvjerenja i obicaje nikome ne
trebaju nametati, nego ih, eventualno, mogu u
jednom ljudskom dijalogu s njima razmjenjivati.

U tom smislu, nemuslimanima ne trebamo
nametati niti svoj pozdrav, nego ih trebamo

od svoga oca, na Sto mu je Poslanik a.s. odgovorio:
“Neka je selam i na tebe i na tvoga oca.”

KOGA SVE TREBAMO SELAMITI

Pripovijeda Abdullah ibn Omer da je neki covjek

upitao Poslanika, a.s.: “Koji je islam najbolji?” Poslanik

je na to dogovorio: “Da nahranis i naziva$ selam i onima
koje osobno poznajes ali i onima koje ne poznajes.”

Pripovijedao mi je Sehl: “Radovali smo se petku.”
Upitao sam ga: “Zastor” Odgovorio mi je: “Imali smo
jednu nenu koja nam je pripremala jelo od medinskih
hurmi, silka (vrsta povrca) i rize. Mi bismo, posto bismo
obavili dZuma-namaz, svracali kod nje i pritom bismo
je prvo poselamili, a ona bi onda nas pocastila tom
hranom. To nas je radovalo, pa smo zato govorili:
“Necemo nista jesti niti rucati do vremena poslije
dzuma-namaza.”

Pripovijedala je Esma bintu Jezid: “Sjedile smo mi,

jedna grupa Zena, pa je pored nas naiSao BoZziji Poslanik,
s.a.v.s., 1 nazvao nam selam.”

Pripovijedala je Ummi Hana (jedna od Poslanikovih
supruga): Dosla sam Poslaniku a.s., a on se kupa, pa
sam mu nazvala selam.

Prosao Enes (ibn Malik) r. a., pokraj skupiile djece i

nazvao im selam a potom dodao: “Ovako je ¢inio i Boziji
poslanik, a.s.”

Nemoj propustiti niti olahko drati ni jedno dobro

djelo pa makar to bilo da sretnes svoga brata vesela lica
(sa osmijehom)!

RUKOVANJE PRI POZDRAVLJANJU

Pripovijeda Katade: “Pitao sam Enesa je li rukovanje

bilo uobicajeno medu Poslanikovim, a.s., drugovimar”
Odgovorio mi je da jeste.

Nece se dvojica muslimana sresti i rukovati, a da im

se ne oprosti prije no §to se rastanu.

Pripovijedao je Kab b. Malik: “USao sam u dzamiju
u kojoj sam zatekao Poslanika, a.s., pa je ustao Talha
ibni Ubejdullah Zureci prema meni, pa smo se rukovali,
i on me je pri tome blagosiljao.”

NACINI RUKOVANJA

Pripovijeda Ibn Mes‘ud: “Poucavao me je Poslanik,

a.s., teSehhudu drzeci moju Saku izmedu svojih dviju
Saka.”

GRLJENJE , LJUBLJENJE I NAKLANJANJE
PRILIKOM SUSRETA

Pripovijeda Enes kako je jedan covjek upitao

Poslanika, a.s.: “Boziji poslanice, kada jedan od nas

sretne svoga brata i prijatelja, hoce li mu se nakloniti?”

“Ne*, odgovori Poslanik. “Hoce li ga zagrliti i poljubiti

ga?” “Ne“, rece Poslanik. “Hoce li ga uzeti za rukui s
njim se rukovati?” “Da“, rece mu Pejgamber.

pozdravljati onako kako oni to Zele. Posebice je
to vazno, ako smo svjesni da selam oznacava
samu su$tinu islama. Kada bi oni, koji nisu
muslimani, prihvatali tu sustinu, onda oni i ne
bi bili nemuslimani, nego muslimani.

VRIJEDNOSTI SELAMA

Milostivi Allah nas poucava, a Poslanik, a.s.,
tu uputu do u tancine razraduje, da ukoliko
zelimo upotpuniti svoju vjeru i biti lijepo
odgojeni i uljudni muslimani, onda drugim
muslimanima, bilo kao pojedincima bilo kao
skupinama, trebamo pristupati tek posto
dobijemo njihovo dopustenje i kad im nazovemo
selam.

Mada je hadisom regulirano ko kome prvi
naziva selam, Poslanik, a.s., nam preporucuje da
se takmic¢imo ko ¢e kome prvi nazvati selam.
Takva praksa ce nas sve viSe i viSe priblizavati
nasem UzviSenom Stvoritelju.

Selam razvija ljubav u zajednici, a ljubav je,
opet, preduvjet za ulazak u DZennet.

U porodicu, pak, nazivanje selama donosi
bereket.

Osim toga, sa svakim selamom, nas$ “konto*
dobrih dijela kod Uzvisenog Boga se stalno
uvecava.

Ovo su “dobici“ kod Allaha, dz. §. Oni,
medutim, nisu jedini dobici od selama. Dobici
koji nastaju na planu poboljsavanja meduljudskih
odnosa i koji nam tako socijalnu sredinu bogate
i ¢ine je sve ugodnijom i udobnijom za zZivljenje,
su nemjerljivi, i to ne samo na mikro, nego i na
makro planu.

POZDRAVI U BOSNJAKA

Bosnjaci imaju vrlo razvijenu kulturu
komuniciranja, a znacajan dio te kulture cine
pozdravi i sve ono Sto ide uz pozdrave. Mozemo
ustvrditi
pozdrave tako razvijeni da je do u nijanse

da su kulturni obrasci vezani uz

moguce izraziti sve odnose, sve medusobne
osjecaje i naklonosti i sve moguce dobne,
socijalne, spolne i sve druge razlike koje postoje
medu onima koji se pozdravljaju. Razvila se jedna
c¢itava riznica prigodnih pozdrava, ali i citava
jedna frazeologija i prateci dodaci kojima se
popraca pozdrav.

\



Medu svim tim pozdravima “selam® zauzima
centralno mjesto. Najcesce se upotrebljava, a ako
se naziva sa drugim pozdravima, uvijek ima
prednost.

Koliko je “selam® ukorijenjen u svijesti
Bosnjaka vidimo i po njegovom mjestu u nasoj
kulturnoj bastini, a posebice u usmenoj i pisanoj
knjizevnosti. Nabrajanje i obrada primjera
upotrebe “selama“ u naSoj knjizevnosti mogla
bi biti ¢itava jedna studija. Mi cemo samo, radi
ilustracije, navesti dva primjera iz naSih
sevdalinki. Tako momak pjeva o svom susretu s
djevojkom: “Ja joj reko‘ selam alejk, djevojce.”
U bosanskim sevdalinkama “selam prenosi®
vjetar,
zamoliti Drinu: “Drino, vodo, selam de§ mi
dragom, il nek dode il nek me se prode.”

Mada je u bo$njackoj tradiciji “selam® prvi i
centralni pozdrav, trpeci neislamske kulturne
utjecaje, pa i pritiske, u zadnjih sto i dvadeset
godina Bosnjaci su u nekim slucajevima podlegli
tim utjecajima i pritiscima, a ponekad su pokusali
praviti kompromise, ¢esto na Stetu svojih
kulturnih tradicija.

Pokusat cu saciniti jedan kratak pregled
uobicajenih pozdrava u Bosnjaka i onoga Sto
obicno ide uz te pozdrave. Ovaj pregled nema

“selam nose“ rijeke, pa ce zaljubljena

pretenzije iscrpnog i potpunog prikaza, $to bi
zahtijevalo jednu zasebnu studiju. Prvo,
asortiman je mnogo bogatiji, a i varijacije koje
cesto zavise od prostora i vremena su
mnogobrojne. Zato ¢e ovaj prikaz biti u
osnovnim naznakama kako bismo mogli vidjeti,
koliko je i kako je izvorno islamsko ucenje koje
se tice ove teme zazivjelo u nasem narodu, ali i
da usporedimo islamsku teoriju i praksu, kako
bismo, eventualno, naSe ponaSanje na ovom
planu korigirali u skladu s duhom Kur’ana i
Hadisa.

I pored toga $to “selam® nije jedini pozdrav
u Bosnjaka, on je zasigurno prvi, centralni i
glavni pozdrav. Tako se drugi pozdravi javljaju
ili kao dodatak “selamu®, ili kao surogati u manje
znacajnim situacijama.

“Selam* se naziva prilikom svih susreta, na
ulici, u kudi, ulokalu i na svakom drugom mjestu.
Uz selam se vrlo ¢esto ¢ini vrlo blagi naklon ili
blago klimanje glavom, a uz to se desna ruka
prinosi k srcu, zatim usnama pa potom k celu.

PROPITIVANJE ZA ZDRAVLJE

Pripovijeda Ebu Hurejra: “Usao Ebu Bekr Poslaniku,
a.s., i rekao mu: ‘Kako si osvanuo?’ Poslanik, a.s., nato
odgovori: ‘Bolje od onog koji nije osvanuo kao postac.””

Pripovijedao je Dzabir: “Upitali Poslanika, a.s.: “Kako

si osvanuo?’ Poslanik nato odgovori: ‘Dobro.””

Doslo je do nas preko Enesa, koji kazuje kako je
neki covjek nazvao selam Omeru, koji mu je uzvratio
selam i uz to dodao: “Kako si?” Ovaj odgovori: “Hvala
Allahu.” Nato Omer rece: “To sam od tebe Zelio cuti.”

ISKAZIVANJE RADOSTI ZBOG SUSRETA
u PR TR 65 13 (pi_m) u.n ZJ;.J, ols Zace oe

Pripovijedala nam je Aisa: “Kada bi Poslanik ugledao
svoju kcéerku Fatimu kako mu dolazi, iskazao bi joj
dobrodoslicu, zatim bi ustao, posao joj u susret, uzeo
je za ruku i posadio je na svoje mjesto.”

Pripovijedala je AiSa: “Dosao Zejd ibni Haris u

Medinu dok je Poslanik boravio u mojoj sobi, pa kada

nam je pokucao na vrata, ustade prema njemu Poslanik,
zagrli ga i poljubi.”

KAKO POZDRAVITI NEMUSLIMANE

Prenosi Urve ibn Zubejr da mu je pripovijedao
Usame ibn Zejd: “Jahao tako jednom Poslanik, a.s., na
osamarenu magarcu dok je iza njega jahao Usame ibn
Zejd, vracajuci se od Sada ibn Ubadea iz plemena Benu
Haris ibn Hazredz, a bijasSe to prije Bitke na Bedru, pa
su tako naisli pored skupine (sijela) u kojoj je bilo
muslimana, musrika - obozavalaca kipova i Jevreja a
medu njima je bio i Abdullah ibn Ubejje ibn Selul i
Abdullah ibn Revaha. I taman §to je sjena magarca pala
na skupinu koja je sjedila, zacrvenje se nos Abdullaha
ibn Ubejja od zadovoljstva, i on rece: ‘Ne praSite!’
Poslanik, a.s., im nazva selam, side sa magarca, pozva
ih u Allahovu vjeru i poce im uciti Kur‘an...”

Prenosi Zuhrija kako mu je pripovijedao Urve da j je
cuo Aisu, r.a., kako govori: “Dosla skupina Zidova
Poslaniku, a.s., i rekla: ‘Es-samu alejk-otrov tebi.” Ja sam
to razumjela pa sam odgovorila: “Alejkumu-s-samu ve-
l-la‘anetu-vama otrov, Allah vas prokleo.” Tada mi
Poslanik rece: ‘Polako Aisa, Allah voli ljubaznost (blag
postupak) u svakoj prilici.’ Ja mu na to rekoh: ‘Poslanice,
zar nisi ¢uo $ta su oni rekli.” On mi na to odgovori: ‘Pa
ija sam njima rekao ve alejkum-i vama (i na vas).””

Pripovijeda Abdullah ibn Omer da je Poslanik, a.s.,
rekao: “Kada vas Jevreji pozdrave rije¢ima es-samu
alejkum - otrov vama, vi im odgovorite ve alejkum - i

vama.”

Pripovijedao je Enes ibn Malik da j je Poslanik, a.s.,
rekao:“Kada vas pozdrave ehlu-l-kitabije, vi im
odgovorite sa ve alejkum-i na vas (uzvratite onakvim
pozdravom kakvim ste pozdravljeni).”

G NOVI MUALLIM Br. 6 « 15. DZUMabe-L-uLa 1422. [ 6. JULI 2001.

Ponekad sve nabrojano se ¢ini odjednom i po
redu kako je naprijed navedeno, a ponekad se
neki pokreti izostavljaju. Ovim se otprilike Zeli
staviti do znanja osobi ili osobama koje se
pozdravljaju: imate moju naklonost, moju ljubav
ili bar simpatije, cesto vas spomenem i mislim
na vas ili “od srca govorim ono Sto osjecam i
mislim”.! Poslije toga “selam® se popraca najcesce
uobicajenim frazama, c¢inima i gestama.
OpSsirnost i oblik onoga ¢ime popracamo “selam®
zavise od duljine medusobnog zadrzavanja,
mjesta i prilike u kojoj se susrecemo, medusobne
bliskosti i drugih distanci koje postoje medu
onima koji se pozdravljaju. Tako onaj koji
odgovora na pozdrav, nakon kratke stanke, a ako
je to kucni posjet nakon ulaska u sobu u kojoj ce
se nastaviti susret dodaje “merhaba“ (merhaba
se ponekad koristi i kao samostalan pozdrav),
na Sto druga strana uzvraca istom rijecju, a uz
to, najcesce, ide rukovanje, ukoliko ne postoje
Serijatske prepreke za rukovanje (razumije se da
izostanak rukovanja zbog Serijatskih smetnji
slijedi kod onih koji se strogo drze Serijata).
Bliske osobe, ukoliko se sastaju nakon duze
razdvojenosti, posebice ako je bilo puno
neizvjesnosti i opasnosti, cesto iskazuju svoju
radost odmjerenim zagrljajem. (I ovdje vrijedi
opaska u vezi Serijatskih zapreka i naseg odnosa
prema njima.) U Bo$njaka nije bio obicaj
ljubljenja na javnim mjestima, posebice ne u usta.
Jedino je bio obicaj da majka poljubi svoje dijete,
ali opet samo u obraz. Stariji bi eventualno
poljubili tude dijete u vrh glave. Poslije naprijed
navedenog, slijedi raspitivanje za zdravlje i
raspolozenje, zatim za zdravlje ¢lanova porodice,
aako se srecemo poslije putovanja ili posla, onda
i pitanja u vezi s tim.

U nekim krajevima je obicaj, posebice na
Sandzaku, da se gostu koji dolazi u kucu pozeli
(dobro
doSao), na sto druga strana uzvraca sa “hos
bolduk® (bolje vas nasao). U vecini krajeva gdje
Bosnjaci zive, medutim, dobrodoslica se iskazuje

dobrodoslica rijecima “hos geldn®

rije¢ima “bujrum® (izvoli).

Cest je obicaj da se ukucani, kada ujutro
dolaze u zajednicku prostoriju, pozdravljaju sa
“sabah hajrola® (turski: sabah hajr olsun) na §to
se odgovara “ala razola® (turski: Allah razi olsun).
Kada se navecer ukucani iskupljaju u kudi, opet




slicno pozdravljaju kao i jutrom, ali ovaj puta sa
“ak$am hajrola“ (ak§am hajr olsun), a odgovara
se kao i na jutarnji pozdrav. Bosanska varijanta
ovog pozdrava je cesca, ali ponekad se izgovara
priblizno turskom originalu (kako je u
zagradama). Ovako se cesto pozdravljaju i
komS$ije na sokaku, posebice kod ucestalog
dnevnog sretanja.

Prilikom rastanka, najceSce se pozdravlja sa
“Allah emanet“ (ovo je tipican bosanski pozdrav
i nije poznat u drugim sredinama)?, na sto se
otpozdravlja istim rijecima, Sto u prijevodu znaci:
ostavljam te (vas) Allahu na amanet (da vas Bog
¢uva). Cesto se na rastanku umjesto “Allah
emanet” a ponekad i poslije tih rijeci oprasta sa
“ejduvala“ (govori odlazeci) i “eisadile“ (govore
oni koji ispracaju goste). Ako se odlazi na duze
vrijeme, onda obicno slijedi izricanje dobrih Zelja
i hair-dove u smislu: “Bog ti svaki hair dao®, “S
hajrom stigao, hairli ti put bio, Bog ti na putu
sahibija bio®, ili se bar, u jednoj ili nekoliko rijeci,
izreknu lijepe Zelje za sretno putovanje i pozeli
se sreca u svrhu onoga zaSto se putovanje
poduzima. Cesto se uz “hair-dove* obnosio i
Kur’an c¢asni oko glave. Znalo se za odlazecim
prosuti voda, da bi mu putovanje i posao zbog
koga putuje tekao ko‘Sto voda tece. Vrata na kuci
se c¢esto ne bi zatvarala dok praceni ne bi
zamakao niz put ili iza ugla, i da se kuca ne mete
dok ne stigne na odrediSte.

Iako mnogi od tih obicaja lice na
praznovjerje, ima tu mnogo simbolike u smislu
lijepih Zelja i iScekivanja.

ZAKLJUCAK

Covjek je u danasnje vrijeme pobijedio
prostor i vrijeme (bar kada se buducnosti tice)
time Sto je mogucnost komuniciranja doveo do
neslucenih mogucnosti. Vec je uobicajeno da se
za svijet upotrebljava naziv “globalno selo®, i to
prvenstveno zbog mogucnosti uspostavljanja i
ostvarivanja efikasnih i brzih komunikacaja sa
bilo kojim dijelom svijeta i sa bilo kojom osobom,
ma gdje ona bila, ako su nam na raspolaganju
komunikacijska sredstva suvremene civilizacije.

I pored toga jedan od najtezih i najvecih
problema suvremenog covjeka i suvremene
civilizacije jeste svekoliko otudenje. I to ne samo
otudenje covjeka od drugog covjeka i drugih

ISLAMSKA ULJUDBA OD NAS ZAHTIJEVA DA SE
MEDUSOBNO OPHODIMO SA SELAMOM

O vjernici, u tude kuce ne ulazite dok dopustenje

ne dobijete i dok ukucane ne pozdravite; to vam je bolje,
poucite se!

SELAM NAS PRIBLIZAVA UZVISENOM ALLAHU

Najblizi i najugodniji Bogu je onaj covjek koji prvi
naziva ljudima selam.

SELAM JE POCETAK PUTA KA DZENNETU
pj.t—u ‘a}l_..u_ll |9_..u3l HL» 9.4.‘14_@ hgl fu_..u uJ.: F,SJ;l

Necete uci u Dzennet sve dok ne uzvjerujete, a
necete vjerovati, dok se ne zavolite! Hocete li da vas
naputim na nesto, ako ga budete izvrsavali, medusobno
Cete se zavoljeti. Sirite medu sobom selam!

O Jjudi Sirite selam, dijelite jelo, pomazite i pazite

rodbinu, klanjajte kada ljudi spavaju, uci cete u DZennet
sa selamom.

SELAMOM DO BERICETA

Veli Enes: “Rekao mi je Boziji Poslanik, a.s.: ‘Sinak,
kada unides, svojoj ¢eljadi nazovi selam, jer ce taj selam

biti blagoslov tebi i tvojoj celjadi.””

ZA SVAKI SELAM ALLAH NAS I POSEBNO
NAGRADUJE

Pripovijeda Imran b. Husajn da je jednom prilikom
dosao jedan covjek Poslaniku, a.s., i pozdravio sa Es-
selamu alejkum, pa mu je Poslanik otpozdravio i rekao:
“Ovo vrijedi deset hasenata.” Zatim je doSao drugi
covjek i pozdravio sa Es-selamu alejkum ve rahmetullahi,
pajeinjemu Poslanik otpozdravio i rekao: “Ovo vrijedi
dvadeset hasenata.” Potom je doSao treci covjek i
pozdravio sa Es-selamu alejkum ve rahmetullahi ve
berekatuhu, pa je Poslanik i njemu uzvratio pozdrav i
rekao: “Ovo vrijedi trideset hasenata.”

ljudi nego i otudenje covjeka od prirode paiod
svoje vlastite sustine. Tema svekolikog otudenja
(alijanacije) postala je jednom od centralnih tema
suvremene filozofije, sociologije, psihologije i
svih vrsta umjetnosti i knjizevnosti. Svi tragaju
za uzrocima takva stanja i pokusavaju ponuditi
neki izlaz.

Nasa vjera islam, koga njegovi primarni
izvori (Kur’an i Hadis) defini$u kao izraz i odraz
suStine svega postojeceg® nudi izlaz u vidu
vracanja toj “sustini“. Selam, kako je naprijed
navedeno, jedan je od puteva povratka “sebi®.

Sto se nas Bosnjaka tice stvari su jos
kompliciranije. Cak i u “najbosanskijim*®
carSijama, zbog utjecaja u posljednjih sto i
dvadeset godina o kojima sam vec govorio, selam
je prestao biti pocetak i kraj komunikacije
“prosjecnog Bosnjaka“. To je ostao samo u
medusobnoj komunikaciji manjine “vjerskih
ljudi“ (ulema i onih koji posebno cijene islamske
vrijednosti) i ostalih u komunikaciji s njima.

Dosta veliki broj Bos$njaka nije prihvatio
“kako treba“ ni druge pozdrave jer, ¢ini mi se,
smatra da oni nisu njegovi, pa se vrlo cesto
pozdravljaju sa “kako si“ ili nekom neodredenom
gestom koja li¢i na nekakav pozdrav. Jedan dio
Bosnjaka je prihvatio takozvane “narodne®
pozdrave kao §to su dobro jutro, dobar dan,
dobra vecer, zdravo i dr. ili neke skracenice tih
pozdrava a omladina, haj, cao, baj i dr. “strane”
pozdrave.

['l] NOVI MuaLLIM Br. 6 « 15. DZUMabe-L-uLa 1422. / 6. JULI 2001.

Smatram da povratak Bosnjaka selamu osim
svega naprijed navedenog znacii povratak svojim
nacionalnim korijenima i korijenima svoje vjere.

BILJESKE:

1 BOSNJACKA KULTURA PONASANJA,Mevlida
Serdarevic¢ i Ajnija Omanovi¢, SVJETLOST, Sarajevo,
2000.

2 Ibid.

3 Ti upravi lice svoje vjeri, kao pravi vjernik, vjeri, djelu
Allahovu, prema kojoj je On ljude nacinio, - ne treba da se
mijenja Allahova vjera, jer to je prava vjera, ali vecina ljudi
to me zna. Kur’an, Er-Rum, 30.

ULA 4J_ll Js_..,; du du e 4m =y a,,,.a u_,l s 100}
(m;w a‘yu ,JmJi L,Lc uy m J,J}‘. O u L,J_mg ‘LJ; aJ_ll
Og—sd Ja ol ey 4-av«-e-J' 5 LS 4-’|-u-~oa9 4-")-‘“-‘45
x leas o La-‘ﬁ
Svako dijete se rada na islamskoj prirodi (islam kao prirodna
osnova svega stvorenog) pa njegovi roditelji (i drugi faktori
odgoja) od njega ucine zidova, krScanina ili manihejca...)
Buharija, Muslim i vecina poznatih prenosilaca hadisa

LITERATURA:

1. KUR’AN S PREVODOM (prevodilac BESIM KORKUT),
Medina Menevvera;

2. SAHIH AL-BUHARI;

3. SAHIH AL-MUSLIM;

4. BIN BIR HADIS, Mehmed Arif, prevod: hfz. Fuad-ef.
Subasic, Buzim, 1991.

5. TAKO JE GOVORIO MUHAMMED RESULULLAH,
Priredio: Ahmed Mehmedovic, Islamska zajednica Bosne
i Hercegovine, Istanbul, 1994;

6. AHLAK ZA I RAZRED MEDRESE, Saban Hodzi¢,
Sarajevo 1990.;

7. JEDAN DAN S BOZI]IM POSLANIKOM, Ahmad von
Denffer, prevod: Zijad Deli¢, Islamski kulturni centar,
Zagreb, 1995.;

8. UMIJECE RAZGOVORA, Pavao Brajsa, C.A.S.H., Pula
1996.;

9. METODE RAZGOVORA U NASTAVI, Vlastimir Juric,

Zavod za pedagogiju Filozofskog fakulteta Sveucilista u
Zagrebu, 1979.

10. SOCIOLOGIJA, Nenad Fanuko, PROFIL international
d.o.o0., Zagreb, 1997.

11. BOSNJACKA KULTURA PONASANJA, Mevlida
Serdarevic¢ i Ajnija Omanovi¢, SVJETLOST, Sarajevo,
2000.




